
Enrique Andrés Ruizen "Conversaciones de un día con Elena Goñi" liburua aurkeztu dute

Ostirala, 2008ko martxoaren 14a. Juan Ramón Corpas Mauleón Kultura eta Turismo Departamentuko kontseilariak Enrique Andrés Ruizen "Conversaciones de un día con Elena Goñi" (Egun bateko hizketaldia Elena Goñirekin) liburua aurkeztu du. Lana “Conversaciones con artistas navarros” (Hizketaldiak nafar artistekin) bildumaren baitan dago; hots, major eta minor serieen bidez gaur egungo artista ospetsuen eta hasiberrien pentsaera eta lana aurkezten duen bildumaren baitan.  

2006an, minor serieko lehenengo liburua argitaratu zuten, David Rodríguez Caballeroren lanari buruzkoa, eta 2007an, berriz, major seriea abiatzeko, bi monografia argitaratu zituzten: Juan José Aquerreta eta Pedro Salaberriri buruzkoak. Orain, minor serieko bigarren liburua argitaratu dute, Elena Goñi Iruñeko margolari gazteari buruzko lana. “Artistaren eta Enrique Andrés Ruiz arte kritikari, idazle eta poetaren arteko egun bateko hizketaldia” da, hain zuzen. 


“Conversaciones de un día con Elena Goñi” liburuaren 1.000 ale argitaratu dituzte. Liburuak hiru atal ditu: “Preliminar”, “Las bellas personas” eta “Historias de calles, tumbas casas y cielos”. Horrekin batera, margolariaren eta idazlearen biografiari buruzko oharrak daude, eta baita testuaren itzulpena ere, ingelesera. 


Elena Goñiren lanei buruzko hainbat argazki bildu dituzte liburuan. Era berean, testuan aipatzen diren artisten lanei buruzko irudiak ere badaude; Nafarroako margolari gaztearen ibilbidean eta lanean eragina izan duten artisten lanei buruzkoak, hain justu. 

Elena Goñi Iruñean jaio zen, 1968an. Arte eta Lanbide Eskolan ikasi ondoren, Arte Ederretako lizentzia eskuratu zuen, Salamancako Unibertsitatean. Pintura tailerrak egin izan ditu Guillermo Pérez Villaltarekin (Santanderko Botín Fundazioan), Antonio Lópezekin eta Juan José Aquerretarekin. “Diario de Noticias” egunkarian egin zuen lan hainbat urtez, Iruñean, irudigile gisa. Ondoren, hainbat argitalpenetako kolaboratzaile izan da. Bi urtez marrazketako irakasle jardun zen Iruñeko Udalak antolatzen dituen ikastaro monografikoetan. 

Taldean egin izan dituen erakusketen artean, honako hauek nabarmendu ditzakegu: “Silencios, 22 pintores navarros”, iaz Baluarten egin zutena; ARCO Arte Garaikidearen Nazioarteko Erakusketan izan dituen parte-hartzeak (hainbat urtean); Iruñeko eta Lizarrako pintura eta arte plastikoen bienaletan egindako erakusketak; “Arte navarro contemporáneo” erakusketa, 2001ean; edo “La ciudad recreada”, 2003an. Bakarkako erakusketak, berriz, Iruñean, Bilbon, Donostian eta Madrilen egin izan ditu, 2002tik 2007ra bitarte. Hainbat beka eta sari jaso izan ditu. Honako hauek, esaterako: Mojácarreko Udalaren pintura beka (1997); pinturako lehenengo saria 1998ko Encuentros lehiaketan; pinturako ABC saria (2000); Parisen dagoen Espainiako Eskolarako Arte Plastikoen beka, Kultura Ministerioarena (2002); Zamorako Aldundiaren Saria, Zamorako XVII. Pintura Bienalean; edo aipamena eta sari-eskuratzea Pinturako VIII. Ángel Sarietan. Bere lanak honako hauetan daude: Iruñeko Udaleko Arte Garaikidearen Bilduman; Nafarroako Gobernuko Kirol eta Gazteria Institutuan; Espainiar Prentsaren Arte Garaikideko Bilduman; Pinturako Ángel Sarietako Bilduman; Kultura Ministerioan; Zamorako Aldundian; eta Nafarroako Museoan. 


Liburuaren egilea, Enrique Andrés Ruiz (Soria, 1961), poeta, idazlea eta arte kritikaria da. Honako liburu hauek idatzi ditu: “Más valer” (1994), “El reino” (1997) eta “Con los vencejos” (2004), Pre-Textos argitaletxearekin, eta “Estrella de la tarde” (2000), Mainel fundazioarekin.


Saiakeragile gisa, “La visión memorable” (Renacimiento argitaletxea, 1995) eta “Vida de la pintura” (Pre-Textos argitaletxea, 2001) argitaratu ditu. Era berean, 1992an “Estudio y poesía completa de Julio Garcés” argitaratu zuen, Anthropos argitaletxearekin. Julio Martínez Mesanzaren olerkiei buruzko azterketaren edizioa prestatu du, “Soy en mayo” izeneko lana, Renacimiento argitaletxearekin (2007).


Komisario izan da, honako erakusketa hauetan, besteak beste: “Canción de la figuras” (San Fernandoko Arte Ederren Errege Akademia, Madril, eta Panama, Erroma, Bordele, Tolosa eta Manchesterko Cervantes Institutua, 1999-2000); “Cristino de Vera en la casa del tiempo” (Arkeologia Museo Nazionala, 2002); “Ramón Goya” (Sofía Erregina Museo Nazionala, 2003); “Caneja” (Sofía Erregina Arte Zentro - Museo Nazionala, 2005); “Los tiempos fabulados. Arqueología y vanguardia en el arte español” (Eskualdeko Arkeologia Museoa. Madril, 2007).

